პროექტი
საქართველოს მთავრობის
განკარგულება N

2019 წ.   					             ქ. თბილისი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - წამლის სააგენტოში შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე
1. „საქართველოს 2019 წლის სახელმწიფო ბიუჯეტის შესახებ“ საქართველოს კანონის 25-ე მუხლისა და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტის შესაბამისად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - წამლის სააგენტოსათვის დაშვებულ იქნეს გამონაკლისი, არ გავრცელდეს  შეზღუდვები და მიეცეს თანხმობა, რომ „სამკურნალო საშუალებების ხარისხის სახელმწიფო კონტროლის მართვის“ პროგრამის (პროგრამული კოდი: 27 01 02 03 01) ფარგლებში შრომითი ხელშეკრულებით დასაქმებულ პირთა რიცხოვნობა განსაზღვროს არა უმეტეს 31 ერთეულით, მათ შორის: 
ა) დამხმარე ამოცანების შესრულების მიზნით 25 ერთეულით; 
ბ) არამუდმივი ამოცანების შესრულების მიზნით 6 ერთეულით (არა უმეტეს 6 თვის ვადით).
2. განკარგულება ძალაშია ხელმოწერისთანავე და ვრცელდება 2019 წლის 1 იანვრიდან წარმოშობილ ურთიერთობებზე.
	
პრემიერ-მინისტრი                                                     მამუკა ბახტაძე


განმარტებითი ბარათი

„საქართველოსოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - წამლის სააგენტოში შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე“ საქართველოს მთავრობის განკარგულების პროექტზე

ინფორმაცია სამართლებრივი აქტის პროექტის შესახებ
წარმოდგენილი განკარგულების პროექტი ითვალისწინებს „საქართველოს 2019 წლის სახელმწიფო ბიუჯეტის შესახებ“ საქართველოს კანონის 25-ე მუხლით და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტით გათვალისწინებულ შეზღუდვებზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - წამლის სააგენტოსათვის გამონაკლისის დაშვებას და შრომითი ხელშეკრულებით დასაქმებულ პირთა რიცხოვნობის შეთანხმებას, კერძოდ:
„საჯარო სამართლის იურიდიული პირის - წამლის სააგენტოს დაფუძნების შესახებ“ საქართველოს მთავრობის 2018 წლის 14 ნოემბრის N542 დადგენილების საფუძველზე, სსიპ - სამედიცინო საქმიანობის სახელმწიფო რეგულირების სააგენტოში 2018 წლის 14 ნოემბრიდან მიმდინარეობს რეორგანიზაცია და წამლისა და ფარმაცევტული საქმიანობის მიმართულებით, მისი ფუნქციებისა და უფლება-მოვალეობების ბაზაზე, 2019 წელს შეიქმნა საჯარო სამართლის იურიდიული პირი − წამლის სააგენტო. აღნიშნულიდან გამომდინარე, კომპეტენციების შესაბამისად, საჭიროა სსიპ - სამედიცინო საქმიანობის სახელმწიფო რეგულირების სააგენტოში შრომითი ხელშეკრულებით დასაქმებულ თანამშრომელთა ნაწილის გადაყვანა სსიპ - წამლის სააგენტოში.
სსიპ - წამლის სააგენტოს ხელმძღვანელობის უშუალო დაქვემდებარებაშია შრომითი ხელშეკრულებით დასაქმებული 1 თანამშრომელი, რომლის ფუნქციებში შედის სააგენტოს სტრუქტურებთან და დარგობრივ კომისიებთან თანამშრომლობა, ფარმაცევტული საქმიანობის ფარგლებში საკანონმდებლო და კანონქვემდებარე სამართლებრივი აქტების პროექტების განხილვა.
ინსპექტირების სამმართველოს დაქვემდებარებაშია 2 თანამშრომელი, რომელთაც ევალებათ საქართველოს ბაზარზე არსებული ფარმაცევტული პროდუქტის სადისტრიბუციო ჯაჭვის ადმინისტრაციული კონტროლი, მათ შორის, მოქალაქეთა განცხადებების (საჩივრების) შესწავლა; ავტორიზებული აფთიაქის და ფარმაცევტული პროდუქტის ექსპორტისა და იმპორტის სანებართვო პირობების  კონტროლი;  ფარმაცევტული პროდუქტის რეალიზატორების შერჩევითი კონტროლი, კერძოდ, ფარმაცევტული პროდუქტის მიკვლევადობისათვის დადგენილი წესებისა და შენახვის პირობების დაცვის მდგომარეობის კონტროლი, ფარმაცევტული პროდუქტის სერიის აღრიცხვის სისტემური კონტროლი; ფარმაცევტული პროდუქტის რეალიზატორისაგან ფარმაცევტული პროდუქტის შესყიდვა/სინჯის აღება შეფუთვა-მარკირების ვიზუალური შედარებისა და ლაბორატორიული კვლევების  ჩასატარებლად;
ამავე სამმართველოში შედის 5 GMP ინსპექტორი, რომელთა ფუნქციებში შედის GMP ინსპექტორატის ხარისხის სახელმძღვანელოს შემუშავებაში მონაწილეობა; არსებული საკანონმდებლო ბაზის რევიზია, სათანადო ცვლილებების პროექტის შემუშავება - ინსპექტირების, ლიცენზირების, სინჯის აღების, შემოწმება/ტესტირების, უკან გამოთხოვის საკითხებთან მიმართებაში; ინსპექტორატის ეთიკური კოდექსის შემუშავება; ინსპექტირების პროცედურების დოკუმენტირება და ა.შ.
ნარკოტიკების ლეგალური ბრუნვის სამმართველოში შედის 1 თანამშრომელი, რომელსაც ევალება ელექტრონული ბაზის შექმნა იურიდიული პირების მიერ ქვეყნის შიგნით შეძენილი და რეალიზებული პირველ ჯგუფს მიკუთვნებული ფარმაცევტული პროდუქტების შესახებ; მონაწილეობა საკანონმდებლო  და კანონქვემდებარე ნორმატიული აქტების პროექტების მომზადებაში; გაეროს ნარკოტიკების კონტროლის საერთაშორისო კომიტეტიდან მიღებული მოხსენებების, ცირკულარული წერილების და საერთაშორისო კონტროლს დაქვემდებარებული ნარკოტიკული საშუალებების, ფსოქოტროპული ნივთიერებებისა და პრეკურსორების  სიების  გაცნობა, სიახლეებზე რეაგირება.
ნებართვების სამმართველოს დაქვემდებარებაშია 2 თანამშრომელი, რომელთაც ევალებათ ავტორიზებული აფთიაქის ნებართვის მისაღებად წარმოდგენილი საბუთების ექსპერტიზა და სანებართვო პირობების ადგილზე შემოწმება; სპეციალურ კონტროლს დაქვემდებარებული ფარმაცევტული პროდუქტის ექსპორტ-იმპორტის ნებართვის მისაღებად წარმოდგენილი დოკუმენტაციის  ექსპერტიზა; ნებართვის  გაცემის,  გაუქმებისა და  სანებართვო  პირობების  ადგილზე შემოწმებასთან   დაკავშირებით   ბრძანების   პროექტის  მომზადება; სანებართვო  პირობების  ადგილზე შემოწმების განხორციელება   და   მისი   დასრულების  შემდეგ  შესაბამისი აქტის შედგენა.
რეგისტრაციის სამმართველოს დაქვემდებარებაშია 14 თანამშრომელი, რომელთა ფუნქციებში შედის ფარმაცევტული პროდუქტის ფარმაცევტულ ბაზარზე დაშვებისათვის კანონმდებლობით გათვალისწინებული საექსპერტო სამუშაოების შესრულება, საექსპერტო დასკვნების მომზადება;  წამლის არასასურველი ეფექტის შესახებ ინფორმაციის შეგროვება, ანალიზი და განზოგადება; ამ ინფორმაციის გაცვლა სხვა ქვეყნების სამედიცინო სამსახურებთან და ჯანდაცვის მსოფლიო ორგანიზაციასთან; მოძიებული მონაცემების ექსპერტიზის ორგანიზება და რეკომენდაციების მომზადება წამლის გამოშვების, მიმოქცევიდან ამოღებისა და სარეგისტრაციო მოწმობის მოქმედების გაუქმების შესახებ; წამლების შეუთავსებლობისა და ურთიერთქმედების ეტაპობრივად შესწავლა.
გარდა ამისა, ადმინისტრაციული სამმართველოს დაქვემდებარებაშია არამუდმივი ამოცანების შესრულების მიზნით, არა უმეტეს 6 თვის ვადით, დასაქმებული 6 პირი (იურისტი, ბუღალტერი, კადრების სპეციალისტი, ეკონომისტი, საქმისმწარმოებელი, შესყიდვების სპეციალისტი), რომელთაც ევალებათ გარდამავალ პერიოდში სააგენტოს ადმინისტრაციული ფუნქციების განხორციელება.

